
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৫০
আজাদ হিন্দ ফৌজ



 আজাদী সাংবাদিকের দুর্দ্দশা—গত ১১ই জানুয়ারী (১৯৪৬) আজাদ হিন্দ ফৌজের মোট ৬০৫ জন লোককে ব্যাঙ্কক হইতে জাহাজে করিয়া ভারতে চালান দেওয়া হয়। আজাদ হিন্দ গভর্ণমেণ্টের কয়েকজন মন্ত্রী এবং ভারতীয় স্বাধীনতা সঙ্ঘের কয়েকজন নেতা ব্যাঙ্কক হইতে উক্ত জাহাজে আরোহণ করেন। কিন্তু ভারতে আসিবার পথে জোর করিয়া তাহাদিগকে সিঙ্গাপুরে নামাইরা দেওয়া হয়। ঘটনার বিবরণ প্রকাশ, তাহাদের উপর নানাবিধ অত্যাচারও চলে। এই সকল লোকদিগকে ভারতে আনিয়া বিচার করিবার কথা ছিল। কিন্তু পরে সিঙ্গাপুরেই তাঁহাদের বিচার করা হইবে বলিয়া বৃটিশ গভর্ণমেণ্ট স্থির করেন।

 আজাদ হিন্দ ফৌজে যোগদানের পূর্ব্বে ইহাদের মধ্যে—৩৫৫ জন সাধারণ বেসামরিক নাগরিক ছিলেন; অবশিষ্ট লোকেরা বৃটিশ ভারতীয় সৈন্য বাহিনীর সৈন্য ছিলেন। ইহাছাড়া নিম্নলিখিত ব্যক্তিগণও এই দলে ছিলেন:—

 (১) ব্যাঙ্ককের স্বাধীনতা লীগের সভাপতি শ্রীযুক্ত ঈশ্বর সিং, (২) মিঃ ডি, এম, খান, (৩) উপদেষ্টা মিঃ করিম গণি, (৪) উপদেষ্টা মিঃ পরমানন্দ, (৫) পণ্ডিত রঘুনাথ শর্ম্মা, (৬) ব্যাঙ্ককের ভারতীয় স্বাধীনতা লীগের সম্পাদক শ্রীযুক্ত হরিবংশ লাল, (৭) মিঃ আকবর আলী, (৮) শ্রীযুক্ত এস, এম, ঘোষ, (৯) শ্রীযুক্ত ডি, প্রকাশ, (১০) শ্রীযুক্ত পি, এন, শর্ম্মা, (১১) শ্রীযুক্ত প্রীতম সিং (১২) শ্রীযুক্ত যশোবন্ত সিং (১৩) শ্রীযুক্ত অমর সিং ও অন্যান্য তিন জন।

 ৯ই জানুয়ারী ব্যাঙ্ককস্থ ব্যাণ্ডওয়াং জেলে আজাদ হিন্দ ফৌজের আবদ্ধ নেতৃবৃন্দ ও সৈন্যদের জানান হয় যে, তাঁহাদের ভারতবর্ষে লইয়া যাওয়া হইবে। বস্তুতঃ ১১ই তারিখ তাঁহারা যাত্রা করেন। তাঁহাদের কথা দেওয়া হইয়াছিল যে, তাঁহাদের ভারতে লইয়া যাওয়া হইবে। কিন্তু সিঙ্গাপুরে আসিয়া তাঁহাদিগকে বলপূর্ব্বক জাহাজ হইতে নামাইয়া দেওয়া হয় এবং লাঠি-

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৩৫টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

